
3-rasmda keltirilgan spectral tahlillar ham 

shuni ko‘rsatdiki, dastlabki koks yordamida tiklash 

orqali namuna tarkibidagi temirni miqdorini 45%ga 

ruxni esa 32% ga oshirishga erishilgan. 

Xulosa. Olib borilgan tadqiqotlar natijasida 

tarkibida rux oksidi mavjud bo‘lgan po‘lat eritish 

changlarini uglerod yordamida yuqori haroratda 

samarali qayta ishlash mumkinligi aniqlandi. ΔG–T 

diagrammalar asosida tanlangan 1100 °C harorat 

temirning metall holatga o‘tishi va ruxning 

bug‘lanib ajralishini ta’minladi.

MAHALLIY XOM-ASHYOLARDAN SORBENTLAR OLISH  

JARAYONIGA HARORATNING TA’SIRI 
 

Umurova Shahodat Shavkat qizi 
 

Buxoro innovatsion ta’lim va tibbiyot universiteti dotsenti 

 
Annotatsiya. Sorbentlarni olishda metall kationlarini vodorod ioni bilan almashinuvi o‘rganildi. 

Tozalovchi kukunlarni olinishiga asosan haroratga bog‘liqligi o‘rganildi. Paligorskit va qizil gil kukunlarining 

oqartirish xususiyatlari bir-biri bilan taqqoslandi. Sorbentning olish jarayoniga harorat va vaqtni ta’siri 

ko‘rsatib berildi. 

Kalit so’zlar: Paligorskitli gil kukuni, g‘ovaklik, sulfat kislota, alyuminiy gidroksidi, oqarish, 

faollantirish. 
 

Kirish. O‘simlik yog‘larini oqartuvchi gil 

kukunlari bilan tozalash yog‘larni olishning oxirgi 

bosqich hisobalnadi. Ba’zi hollarda gillar bilan 

oqartirish, ishlov berishning mustaqil tozalash usuli 

sifatida ishlatilishi mumkin. Eng oson 

adsorbsiyalanadigan yuqori molekulyar og’irlikdagi 

qatronlar va naften kislotalarini olib tashlash uchun 

gil kukunidan foydalanish samarasi kam. 

Oqartuvchi (tozalovchi) xossasini namoyon 

qiladigan gil kukunlarini faollash uchun 

kislotalarning ta’siri har doim ham bir xil ta’sir 

ko‘rsatmaydi. Tabiiy yuqori oqartuvchi 

xususiyatlarga ega bo‘lgan gil kukunlari kislota 

bilan ishlov berilganda zaiflashadi yoki umuman 

faollashmaydi. Shu bilan bir qatorda tabiiy holatda 

past rangsizlantirish qobiliyatiga ega bo‘lganlari esa 

kislotalar ta’sirida yaxshi faollashadi. Bu ayniqsa, 

ayrim o‘ziga xos strukturali gil kukunlari uchun 

to‘g‘ri keladi. Faollashtirishdan keyin uning 

massasiga nisbatan oz miqdorda o‘zgaradi va 

haqiqiy zichligi kamayadi hamda rangsizlanish 

qobiliyati ortadi [1-4]. 

Lavibondda (yog’larni rangini aniqlovchi 

asbob) ranglarini ochiqlanish darajasini aniqlashda 

ayniqsa, qizil rangi 9 dan yuqori va ko‘k rangi esa 1 

dan yuqori bo‘lgan paxta yog‘larini tozalash uchun 

sorbent xossasini namoyon qiladigan gil 

kukunlarini tayyorlash mumkin. Gil kukunni 

namligini foiziga qarab belgilangan vaqt oralig‘ida 

quritib olingandan so‘ng 30 foizli sulfat kislotaning 

suvli eritmasi bilan ishlov beriladi. Sulfat kislota 

bilan ishlov berish jarayoni suv hammomida olib 

boriladi. Sulfat kislota eritmasi bilan gil kukunini 

aralashtirishda ham quyidagi keltirilgan tajribalarga 

mos tarzda olib borilsa maqsadga muvofiq bo‘ladi 

va sifatli natijaga erishiladi.  

Laboratoriya sharoitida 100 gr gil kukuniga 

qayta ishlov berish uchun, ya’ni, faollantirish uchun 

270-300 gr gacha kislota eritmasi sarflanadi. Avval 

konsentrlangan kislota bilan suvning nisbatlari 

aniqlab olinadi. 300 gr eritma tayyorlash uchun 204 

gr suv kerak bo‘ladi. Bu suvni 100 gr gil kukuni 

bilan aralashtirib eritma hosil qilingandan so‘ng 96 

gr konsentratsiyasi 96 % sulfat kislotani asta 

sekinlik bilan aralashtiriladi. Suspenziyali eritma 

tayyor bo‘lgandan keyin 3 soat davomida 100 0 C 

haroratdan yuqori bo‘lmagan holda suv 

hammomida qizdiriladi (1- rasm).

1-rasm. Sorbentlarni faollash jarayonida haroratning ta’siri. 

  1-Navbahor paligorskitli gil kukuni, 2-Qiziltepa Azkamar qizil gil kukunlari 
 

Gil kukunlarini kislotalar bilan faollashda gil 

konlarning qaysi qatlamlaridagi tuproqlarini 

olinishi va tarkibini aniqlashtirib, necha gradus 

temperaturada hamda qancha vaqtlarda olib 

borilashi belgilab olinadi.  

Katalitik faollashtirilgan alyuminiy oksidi 

sulfat kislotasining to‘yingan suvli eritmasi bilan 

maydalangan alyuminiy oksidini namlash orqali 

tayyorlash mumkin.  

Gil kukunlari qayta ishlov olib borilganda esa 

qizdirish orasida 2 soatdan keyin marganes (VII) va 

xrom (VI) oksidalaridan 0,06 gramdan qo‘shib 

aralashtiriladi. To‘liqligicha aralashtirlib yana 1 

soat davomida belgilangan haroratda qizdiriladi. 

Faollantirilgan gilli loyni pH 3,5 ga kelguncha 

yuviladi. Yuvilgan gilli loyni 950C atrofida bir soat 

davomida havoli quritgichda quritiladi. Tabiiy gil 

kukunlarini quritish jarayonida ham harorat 

o‘zgarishi bilan sorbentlik xossalari o‘zgaradi. 

Harorat ortib borishi bilan uning sorbentlik xossasi 

yaxshilanib boradi. O‘tkazilgan tajribalardan gil 

kukunlarini qattiqligi, zichligi ortishi bilan qizdirish 

harorati yuqori bo’lib borishi aniqlandi. Paligorskit 

gil kukunlarini 1800C gacha qizdirilsa yuqori 

darajadagi natijalarga erishiladi.  

Asosan sorbent xossasiga ega bo‘lgan gil 

kukunlari tarkibi organik va anorganik mineral 

moddalardan iborat bo‘lishi adabiyotlarda ko‘plab 

ma’lumotlar keltirilgan. Gil tuproqlar tarkibidagi 

organik moddalar foiz miqdori ko‘proqni tashkil 

qilsa qayta ishlov berish harorati yuqori bo‘ladi. 

Bunday gil tuproqlarni qayta tayyorlashdagi olib 

borish vaqtlari ham 1 soatdan kam bo‘lmasligi olib 

borilgan tajribalarda aniqlangan.  

Faollantirish jarayonida gil kukulariga kislota 

eritmasini to‘g‘ridan-to‘g‘ri aralashtirish mumkin 

emas. Paligorskitli oq rangli kukunlar kislota bilan 

shiddatli reaksiyaga kirishadi. Shuning uchun 

kislota eritmasi tayyorlashda foizini yuqoriroq 

bo‘lishi muhim ahamiyat kasb etadi. Masalan, 1 kg 

gil kukuniga 2 litr 30 foizli kislota eritmasi 

aralashtirish o‘rniga 1 litr 60% li kislota eritmasi 

tayyorlanadi. Qolgan 1 litr suvga esa 1 kg gil kukuni 

eritiladi, so‘ng suspenziya ustiga kislota eritmasi 

quyiladi.

 
2-rasm. 100°C haroratda faollantirilgan ikki xil tarkibli gil kukunlarini sorbentlik xossasi  
 

Keltirilgan rasmda paxta moylarini oqartirish 

jarayoni 90-100°C haroratlarda o‘rganildi. Olingan 

ma’lumotlar asosida mahalliy sorbent bilan tozalash 

vaqti 15 minutdan 20 minutgacha bo‘lsa maqsadga 

muvofiqligi isbotlandi.  

Tabiiy va faollangan gil kukunlarning 

tarkibi va tuzilishini fizik–kimyoviy usullar bilan 

o‘rganish: Navbahor koni bentonit va 

faollantirilgan sorbentlarning termik tahlili 

o‘tkazildi. Derivatogramma natijalari ko‘rsatilgan 

(3- va 4 - rasmlar; jadvalda keltirilgan). 

Shuningdek, ularning birlashtirilgan holati 

derivatografik termik tahlil usullari bilan o‘rganildi. 

 Tabiiy va faollashtirilgan gillarni termik 

barqarorligini o‘rganayotganda, haroratning 80-

280°C gacha ko‘tarilishi natijasida gil kukunlari 

tarkibidagi adsorblangan suvning molekulalari 

bug‘lanish orqali butunlay yo‘q bo‘lib ketishi 

ko‘rsatildi (jadvalda keltirilgan). 

3-rasm. Navbahor bentoniti derivatogrammasi 

 
4-rasm. Navbahor (faollangan paligorskit-bentonitli sorbent) derivatogrammasi 

 

200-660°C harorat oralig‘ida endo effektlari 

kuzatilishi bilan gidrolizlangan kraxmal va 

sellyuloza moddalarini parchalanishi ro‘y beradi. 

Shunga o‘xshash bentonitning limon kislota 

derivatogrammalarida termolizda tarkibiy 

qismlarini o‘zgarishi kuzatiladi.
jadval 

Derivatogrammada (faollangan paligorskit-bentonitli sorbent) parchalashning boshlanish oraliqlarini sodir 

bo‘lishi  

Bentonit Modda massasi.% 

Harorat °С 100 200 300 400 500 550 600 700 800 900 1000 

Parchalanish 295 294 293 293 292 286 278 266 266 263 262 

95°С 99,7 99,3 98,9 98,9 98,5 96,6 93,9 89,8 89,8 88,8 88,4 
 

Xulosa. Shunday qilib, Navbahor mahalliy 

minerali paligorskit va bentonit gilini termik, 

kimyoviy va termokimyoviy modifikatsiyalash 

jarayoni, unga ta’sir etuvchi turli omillar hamda 

ularning sorbsion xususiyatlari o‘rganildi. Paxta 

moyini oqartiruvchi sifatida qo‘llash uchun 

paligorskit gil kukuni, turli metall oksidlari, mineral 

va organik kislotalar bilan faollantirish orqali 

olingan sorbentlar yuqori samara berishi aniqlandi. 

Fizik-kimyoviy usul yordamida faollantirilgan 

sorbentlarni termik barqarorligi o‘rganildi. 

